
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

MINTAQAVIY INVESTITSIYA-INNOVASION 
JARAYONLARGA TA’SIR ETUVCHI OMILLAR

Xamrayev Quvvat Iskandarovich
Abu Rayhon Beruniy nomidagi Urganch davlat universiteti 

“Biznes va boshqaruv” kafedrasi dotsenti.
ORCID:https://orcid.org/0000-0002-6582-1323

Annotatsiya. Maqolada mintaqaviy rivojlanishda investisiya va innovasiya jarayonlarining o‘zaro bog‘liqligi, ularga 
ta’sir etuvchi iqtisodiy, institutsional, infratuzilmaviy, texnologik va ijtimoiy omillarning kompleks tizimi tahlil qilingan. 
Tadqiqot natijalari investisiya faolligi oshgani sayin innovasion salohiyat kuchayishi, texnologik yangilanish tezlashishi 
va mintaqaviy iqtisodiy o‘sishning jadallashishini ko‘rsatadi. Model va tahlillar asosida boshqaruv sifati, infratuzilma rivoji, 
inson kapitali hamda raqamli texnologiyalar mintaqaviy innovasion muhitning asosiy determinantlari ekani aniqlangan. 
Maqola yakunida investisiya–innovasiya mexanizmlarini takomillashtirish, infratuzilmani modernizatsiya qilish, ilmiy 
salohiyatni kuchaytirish va innovasiyalarni tijoratlashtirish bo‘yicha amaliy takliflar berilgan.

Kalit so‘zlar: mintaqaviy rivojlanish, investisiya jarayonlari, innovasion salohiyat, iqtisodiy o‘sish, institutsional muhit, 
infratuzilma, inson kapitali, texnologik modernizatsiya, investitsiya-innovasiya mexanizmi, raqamli iqtisodiyot.
Abstract. The article analyzes the interrelation of investment and innovation processes in regional development, a 
complex system of economic, institutional, infrastructural, technological and social factors affecting them. The results 
of the study show that as investment activity increases, innovation potential increases, technological innovation 
accelerates, and regional economic growth accelerates. Based on the model and analysis, it was determined that the 
quality of management, infrastructure development, human capital, and digital technologies are the main determinants 
of the regional innovation environment. At the end of the article, practical proposals are given on improving investment-
innovation mechanisms, modernizing infrastructure, strengthening scientific potential, and commercializing innovations.

Keywords: regional development, investment processes, innovation potential, economic growth, institutional environment, 
infrastructure, human capital, technological modernization, investment-innovation mechanism, digital economy.
Аннотация. В статье анализируется взаимосвязь инвестиционных и инновационных процессов в региональном 
развитии, сложная система экономических, институциональных, инфраструктурных, технологических и социальных 
факторов, влияющих на них. Результаты исследования показывают, что с увеличением инвестиционной активности 
возрастает инновационный потенциал, ускоряется технологический прогресс и региональный экономический рост. 
На основе модели и анализа установлено, что качество управления, развитие инфраструктуры, человеческий 
капитал и цифровые технологии являются основными детерминантами региональной инновационной среды. 
В заключение статьи даны практические предложения по совершенствованию инвестиционно-инновационных 
механизмов, модернизации инфраструктуры, укреплению научного потенциала и коммерциализации инноваций.

Ключевые слова: региональное развитие, инвестиционные процессы, инновационный потенциал, экономический 
рост, институциональная среда, инфраструктура, человеческий капитал, технологическая модернизация, 
инвестиционно-инновационный механизм, цифровая экономика.

K I R I S H
Hozirgi davrda mintaqaviy iqtisodiyotning barqaror rivojlanishi ko‘p jihatdan investisiya faolligi va 

innovasion jarayonlarning qanchalik samarali tashkil etilganiga bog‘liqdir. Jahon bozorida raqobatning 
kuchayishi, texnologik yangilanishlarning jadallashuvi, ishlab chiqarish zanjirlarining murakkablashuvi 
sharoitida hududlar o‘z iqtisodiy salohiyatini oshirish uchun yangi yondashuvlarga ehtiyoj sezmoqda. Ayniqsa, 
investitsiyalarni jalb qilish va innovasion faoliyatni rag‘batlantirish mintaqalarning iqtisodiy o‘sish sur’atlarini 
belgilovchi asosiy omillardan biriga aylanmoqda. Shu bois, investisiya va innovasiyaning o‘zaro uyg‘unlashgan 
holda rivojlanishi mintaqaviy raqobatbardoshlikning strategik omili sifatida namoyon bo‘lmoqda.1 Mintaqalarda 
investisiya-innovasion jarayonlarning holati ko‘plab ichki va tashqi omillar ta’sirida shakllanadi. Iqtisodiy 

1	 Porter, M. E. The Competitive Advantage of Nations. Free Press, 1990.

muhitning barqarorligi, ishlab chiqarish infratuzilmasining rivojlanganlik darajasi, ilmiy-texnologik salohiyat, 
davlat boshqaruvi samaradorligi, tadbirkorlik muhitining liberallashuvi, moliyaviy resurslarga kirish imkoniyati, 
mehnat bozori sifati va aholining ijtimoiy-demografik tarkibi ushbu jarayonlarning yo‘nalishi hamda dinamikasini 
belgilaydi. Hududning resurs salohiyati va sanoat tuzilmasi, logistika imkoniyatlari, ilmiy-ta’lim muassasalari 
faoliyati, innovasion infratuzilmalar — texnoparklar, biznes-inkubatorlar, transfer markazlari —ning rivojlanish 
darajasi ham mintaqaning innovasion faolligi va investisiyaviy jozibadorligiga bevosita ta’sir ko‘rsatadi.2

Shu bilan birga, global iqtisodiy o‘zgarishlar, bozor kon’yunkturasidagi tebranishlar, xalqaro texnologik 
tendensiyalar, raqobat muhiti va tashqi investisiya oqimlarining yo‘nalishi hududlarning innovasion rivojlanish 
trayektoriyasini belgilovchi muhim omillardan hisoblanadi. Mintaqalar orasidagi iqtisodiy tafovutlarning 
mavjudligi, ularning sanoatlashuv darajasi, ilmiy-texnikaviy rivojlanish sur’atlari va institutsional tizimlarining 
farqlanishi investisiya-innovasion jarayonlarga tasir etuvchi omillarning murakkab va ko‘p qirrali ekanini 
ko‘rsatadi.

Investitsiya-innovasion jarayonlarni chuqur tahlil qilish ushbu omillarni nafaqat alohida o‘rganishni, balki 
ularning o‘zaro bog‘liqligi va ta’sir mexanizmlarini kompleks ko‘rib chiqishni talab etadi. Chunki investisiyalar 
innovasiyalarni yaratish va joriy etish uchun zarur shart-sharoitlarni shakllantirsa, innovasiyalar esa investisiya 
oqimlari uchun yangi imkoniyatlarni vujudga keltiradi.

1-rasm. Mintaqaviy innovatsion-investitsion tizimning funksional modeli3

Ushbu chizma mintaqaviy rivojlanishda investitsiya va innovatsiya jarayonlarining o‘zaro bog‘liqligini aks 
ettiradi. Diagrammada jarayon “Mintaqaviy rivojlanish strategiyasi”dan boshlanib, “Investitsiya–innovatsiya 
mexanizmi” orqali asosiy tarkibiy omillarga ta’sir ko‘rsatishi ko‘rsatilgan. 

Modelga ko‘ra, universitetlarning ilmiy salohiyati, texnologik potensial, tadbirkorlik muhiti hamda davlat 
siyosati va institutlari mintaqada investitsiya oqimlarining shakllanishiga va texno-innovatsion faoliyatning 
rivojlanishiga xizmat qiladi. Natijada texno-innovatsiyalar yaratiladi va ular amaliyotga joriy etilib, innovatsiyalarni 

2	 OECD. Regional Development and Innovation Review. OECD Publishing, 2018.
3	 Muallif ishlanmasi

tijoratlashtirish jarayoni yuzaga keladi. Ushbu mexanizm yakunida innovatsion faoliyat mintaqaviy iqtisodiy 
o‘sishni ta’minlovchi asosiy omil sifatida namoyon bo‘ladi. Model mintaqaviy rivojlanishda ilmiy salohiyat, 
texnologik baza, investitsiya muhiti va davlat siyosatining uzviy bog‘liqligini ochib beradi.

Shu asosda mintaqaviy investisiya-innovasion jarayonlarga ta’sir etuvchi omillarni aniqlash, ularning 
iqtisodiy mazmunini yoritish, o‘zaro ta’sir xususiyatlarini ochib berish hamda hududiy rivojlanish strategiyalarida 
tutgan o‘rnini asoslash – mintaqaviy iqtisodiy siyosatni takomillashtirish uchun zarur ilmiy-amaliy vazifadir. 
Bu jarayonlarni chuqur tadqiq etish mintaqalarda barqaror iqtisodiy o‘sishni ta’minlash, innovasion faollikni 
kuchaytirish va investisiyaviy jozibadorlikni oshirishga xizmat qiluvchi samarali mexanizmlarni ishlab chiqishga 
imkon yaratadi.

M A V Z U G A  O I D  A D A B I O T L A R  S H A R H I
Mintaqaviy iqtisodiyotda investisiya va innovasion jarayonlarning o‘zaro bog‘liqligi masalasi ko‘plab 

mahalliy va xorijiy tadqiqotchilar tomonidan chuqur o‘rganilgan bo‘lib, ularning ilmiy yondashuvlari ushbu 
jarayonlarga ta’sir etuvchi omillarning ko‘p qirrali va murakkab tizimdan iborat ekanini ko‘rsatadi. Adabiyotlarda 
investitsiya-innovasion faollikni belgilovchi omillar turli tasniflarda uchrasa-da, ularning asosiy mazmuni 
iqtisodiy, institutsional, infrastruktura, texnologik, ijtimoiy-demografik va hududiy-bozor omillar majmuasiga 
borib taqaladi.

Ko‘plab tadqiqotlarda iqtisodiy omillar — hududning yalpi ichki mahsulot hajmi, sanoat tarkibi, investisiya 
salohiyati, moliyaviy barqarorlik, tadbirkorlik muhiti, kredit resurslari mavjudligi va soliq yukining darajasi — 
investisiya faoliyati uchun asosiy determinatorlardan biri sifatida ko‘riladi. Ayrim mualliflar hududning iqtisodiy 
salohiyati qanchalik yuqori bo‘lsa, innovasiyalarni joriy etish ehtimoli shunchalik kuchli bo‘lishini ta’kidlaydi. 
Boshqa yondashuvlarda esa innovasion rivojlanish iqtisodiy o‘sishning sababchisi sifatida talqin qilinadi, ya’ni 
yangi texnologiyalar investisiyalarni jalb etadi va hududning iqtisodiy jozibadorligini oshiradi.

Adabiyotlarda muhim o‘rin tutgan omillardan yana biri — institutsional muhitning rivojlanganlik darajasidir. 
Davlat boshqaruvi sifati, normativ-huquqiy barqarorlik, investorlarga yaratilgan kafolatlar, korrupsiyaning past 
darajada bo‘lishi, mulkchilik huquqining himoyalanganligi va tadbirkorlik erkinligi innovasion va investisiyaviy 
jarayonlarning samaradorligiga bevosita ta’sir ko‘rsatadi. Ba’zi tadqiqotchilar hududlarda innovasiyalarni 
rag‘batlantiruvchi siyosiy va boshqaruv qarorlarining izchilligi investitsiya oqimlari uchun eng kuchli omillardan 
biri ekanini ta’kidlaydilar.

Infratuzilma omillari — transport, logistika, energetika, kommunikatsiya va raqamli infratuzilmaning 
rivojlanganlik darajasi — adabiyotlarda alohida e’tibor bilan o‘rganilgan. Sifatli infratuzilmaga ega hududlarda 
ishlab chiqarish tannarxi pasayishi, tovar va xizmatlar aylanishi tezlashishi, texnologik yangiliklarni joriy etish 
imkoniyatlari ortishi qayd etilgan. Raqamli infratuzilmaning kengayishi esa innovasion biznes, startaplar, 
axborot texnologiyalari va bilimga asoslangan ishlab chiqarish tarmoqlarining rivojlanishi uchun asos bo‘lib 
xizmat qiladi.

Tadqiqotlarda texnologik omillar ham investisiya-innovasion jarayonlar tizimida muhim o‘rin tutadi. 
Hududning ilmiy-texnikaviy salohiyati, ilmiy tadqiqot muassasalari faoliyati, intellektual mulk yaratish darajasi, 
texnoparklar va innovasion klasterlarning mavjudligi innovasion rivojlanishning asosiy drayverlari sifatida qayd 
etiladi. Ilmiy izlanishlar turli hududlarda innovasion rivojlanish darajasi ilmiy-tadqiqot salohiyati bilan to‘g‘ridan 
to‘g‘ri bog‘liqligini ko‘rsatadi.

Ijtimoiy-demografik omillar bo‘yicha adabiyotlar ham mintaqaviy innovasiyalarni shakllantirishda aholi 
soni, yosh tarkibi, mehnat resurslarining malakasi, ta’lim tizimining sifati, inson kapitali rivojlanganlik darajasi 
hal qiluvchi ahamiyatga ega ekanini ta’kidlaydi. Yuqori malakali kadrlar mavjudligi innovasion g‘oyalar, ilmiy 
ishlanmalar va yuqori samaradorlikka ega texnologiyalarni ishlab chiqish uchun zarur shart hisoblanadi.

Hududiy-bozor omillariga oid tadqiqotlar mintaqada iste’mol bozori sig‘imi, raqobat muhiti, tashqi savdo 
imkoniyatlari, geografik joylashuvning qulayligi, transport yo‘laklariga yaqinlik va eksport salohiyatining 
mavjudligi investisiya-innovasion jarayonlarning faolligi bilan uzviy bog‘liqligini ko‘rsatadi. Ba’zi hududlarda 
aynan geografik omil — yirik bozorlar, sanoat markazlari yoki xalqaro tranzit yo‘llariga yaqinlik — investisiya 
oqimlarini belgilovchi hal qiluvchi omil sifatida namoyon bo‘ladi.

Adabiyotlar sharhi shuni ko‘rsatadiki, investisiya va innovasiya o‘rtasidagi o‘zaro bog‘liqlik mintaqaviy 
rivojlanishning markaziy masalalaridan biri hisoblanadi. Bir qator tadqiqotlarda investisiya resurslari 
innovasiyalarni yaratish uchun moddiy asos bo‘lsa, innovasiyalar esa investisiyalarni jalb etuvchi omil sifatida 
talqin qilinadi. Shuningdek, hududning strategik boshqaruv modeliga, iqtisodiy siyosatning samaradorligiga 
va innovasion infratuzilma rivojlanish darajasiga qarab ushbu bog‘liqlikning kuchi o‘zgarib borishi qayd etiladi.

Umuman olganda, mavjud ilmiy manbalar mintaqaviy investisiya-innovasion jarayonlarga ta’sir etuvchi 
omillarni kompleks tahlil qilish zarurligini, ularning iqtisodiy mazmuni va o‘zaro ta’sir mexanizmlarini chuqur 
tushunish mintaqaviy rivojlanishni boshqarish strategiyalarininng samaradorligini oshirishini ta’kidlaydi. 

Shu bois mazkur omillarni tizimlashtirish, ularning mintaqaviy rivojlanishga ta’sirini baholash hamda amaliy 
yondashuvlar ishlab chiqish ilmiy izlanishlarning ustuvor yo‘nalishlaridan biri bo‘lib qolmoqda.

T A D Q I Q O T  M A T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Mintaqaviy investisiya-innovasion jarayonlarga ta’sir etuvchi omillar mavzusida umumiylikdan 
individuallikka va aksincha tartibda deduksion yoki induksion usullardan foydalanish samara bersa, abstrakt-
mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy 
tadqiqot usullaridan, xususan, ilmiy abstraksiya, induksiya va deduksiya, tizimli va qiyosiy tahlil, ekspert 
baholash va iqtisodiy-statistik, tahlil qilishda esa sintez va tahlil usullarini keng foydalanildi.

T A H L I L  V A  N A T I J A L A R
Mintaqaviy investisiya va innovasion jarayonlarning rivojlanish dinamikasi bo‘yicha o‘tkazilgan tahlillar 

hududlarning iqtisodiy salohiyati, boshqaruv sifati, infratuzilma imkoniyatlari, inson kapitali, texnologik 
salohiyat va tashqi iqtisodiy aloqalarning integratsiyalashgan shaklda ta’sir etishini ko‘rsatdi. Tadqiqot natijalari 
ushbu jarayonlarning tasodifiy yoki alohida omillar ta’sirida emas, balki ko‘p qirrali, tizimli va o‘zaro bog‘liq 
omillar majmui orqali shakllanishini tasdiqladi. Ayniqsa, hududlarning investisiya jozibadorligi va innovasion 
salohiyatidagi tafovutlar mintaqaviy rivojlanishning murakkabligini, iqtisodiy, ijtimoiy va institutsional omillar 
o‘rtasidagi o‘zaro ta’sir mexanizmlarining chuqur o‘rganilishini talab etishini ko‘rsatdi.

Investisiya faolligi va innovasion jarayonlar o‘rtasidagi o‘zaro bog‘liqlik, tahlillar shuni ko‘rsatdiki 
investisiyalarning ko‘payishi faqat mavjud ishlab chiqarish quvvatlarini kengaytirish bilan cheklanmay, balki 
mintaqada innovasion faoliyatni rag‘batlantiruvchi asosiy omillardan biriga aylanadi. Investisiya oqimlari yuqori 
bo‘lgan hududlarda ilmiy-tadqiqot muhitining faollashishi, yangi texnologiyalarni joriy etish imkoniyatlarining 
kengayishi va ishlab chiqarishning modernizatsiya tezligining oshishi kuzatildi. Bu jarayon, o‘z navbatida, 
innovasion mahsulotlar ulushining ortishiga, korxonalarda raqamli texnologiyalardan foydalanish ko‘lamining 
kengayishiga va startap tashabbuslarining faollashuviga sabab bo‘ladi.

O‘rganilgan hududlarda investisiya faolligining oshishi innovasion faoliyat intensivligining ortishi bilan 
bevosita korrelyasiya qilishi aniqlandi. Xususan, investisiya resurslari yetarli bo‘lgan mintaqalarda texnoparklar, 
biznes-inkubatorlar, ilmiy-tadqiqot markazlari samarali faoliyat yuritishi uchun moddiy-texnik baza shakllangan. 
Bu esa innovasion jarayonlarning uzluksizligini ta’minlaydigan “iqtisodiy ekotizim”ning shakllanishiga xizmat 
qilmoqda.

2-rasm. Mintaqaviy iqtisodiy o‘sishni ta’minlovchi investisiya-innovasion mexanizm4

4	  Muallif ishlanmasi

Modelda investisiya resurslari tarkibidagi moliyaviy oqimlar (davlat investisiyasi, xususiy sektor investisiyasi, 
xorijiy investisiyalar, venchur kapital) hamda innovasion qobiliyatning asosiy elementlari (texnologik salohiyat, 
ilmiy-tadqiqot markazlari, intellektual mulk bazasi, kadrlar va kompetensiyalar, texnologik platformalar) o‘zaro 
ta’sir orqali mintaqaviy iqtisodiy o‘sishni shakllantiruvchi mexanizm sifatida yoritilgan.

Boshqaruv sifati va institutsional muhitning innovasiyaga ta’siri, tahlil jarayonida aniqlanishicha, 
mintaqalarda innovasion faoliyatning jadallashuvi ko‘p jihatdan mahalliy boshqaruv organlari tomonidan 
shakllantirilayotgan institutsional muhitga bog‘liq. Normativ-huquqiy barqarorlikning ta’minlanishi, davlat 
xizmatlari ko‘rsatish tizimining raqamlashtirilishi, ruxsatnomalar olish jarayonining soddalashtirilishi va 
korrupsiya xavfining kamayishi investorlarning ishonchini oshiruvchi muhim omil sifatida namoyon bo‘ldi.

Kuzatishlar shuni ko‘rsatdiki, boshqaruv sifatining yuqori bo‘lgan hududlarida:
	 investorlar uchun xavf kichikroq baholanadi;
	 innovasion loyihalarni moliyalashtirish bo‘yicha davlat dasturlaridan foydalanish ko‘rsatkichlari yuqori;
	 xorijiy investisiya oqimlari barqarorroq shakllanadi;
	 davlat-xususiy sheriklik asosidagi texnologik loyihalar tezroq amalga oshiriladi.
Natijalar shuni tasdiqlaydiki, institutsional omillar innovasiya jarayonlari uchun “katalizator” vazifasini 

bajaradi va ular samarali bo‘lgan hududlarda innovasion ekotizim tez shakllanadi.
Infratuzilma va texnologik baza ta’siri, tahlillar infratuzilmaning investisiya-innovasion rivojlanishdagi o‘rni 

naqadar muhim ekanini ko‘rsatdi. Transport-logistika tizimining rivoji, aloqa infratuzilmasining sifati, energiya 
ta’minotining barqarorligi va raqamli texnologiyalarni qo‘llash imkoniyatlari innovasion loyihalarning qiymatini, 
amalga oshirish tezligini va risk darajasini belgilaydigan strategik omillardan biridir.

O‘rganilgan mintaqalarda quyidagi tendensiyalar kuzatildi:
	 Internet va raqamli kommunikatsiya tarmoqlari rivojlangan hududlarda ICT sektori va startaplar tezroq 

shakllanadi;
	 transport infratuzilmasi yaxshilangan hududlarda logistika xarajatlari pasayadi va texnologik uskunalar 

importi osonlashadi;
	 energetika infratuzilmasi barqaror bo‘lgan mintaqalarda ishlab chiqarish modernizatsiyasiga qiziqish 

ortadi.
Bu esa infratuzilma investisiyalarining bilvosita innovasion rivojlanishni tezlashtirishga xizmat qilayotganini 

tasdiqlaydi.
Inson kapitali va ilmiy salohiyatning roli, inson kapitalining sifati mintaqaviy innovasion rivojlanishning eng 

muhim strategik resursi sifatida namoyon bo‘ldi. Mehnat resurslarining malakasi, aholining ta’lim darajasi, ilmiy-
tadqiqot institutlarining salohiyati va oliy ta’lim muassasalari bilan korxonalar o‘rtasidagi hamkorlik darajasi 
innovasion faoliyatning samaradorligini belgilovchi hal qiluvchi omillar sirasiga kiradi.

Tahlil natijalari quyidagilarni ko‘rsatdi:
	 oliy ma’lumotli kadrlar ulushi yuqori bo‘lgan mintaqalarda texnologiyalarni o‘zlashtirish tezligi ancha 

yuqori;
	 ilmiy-tadqiqot markazlari faol bo‘lgan hududlarda innovasion g‘oyalar oqimi shakllanadi;
	 yoshlar salohiyati yuqori bo‘lgan mintaqalarda startap faolligi kuchli bo‘ladi;
	 kadrlar malakasini oshirish tizimi rivojlangan hududlarda texnologik yangilanish barqaror xarakter kasb 

etadi.
Shu bilan birga, malakali kadrlar yetishmovchiligi mavjud bo‘lgan mintaqalarda innovasion jarayonlarning 

sekin kechishi, joriy etilgan texnologiyalarning to‘liq ishlatilmasligi va yangi ishlab chiqarish tarmoqlarining 
shakllanishi bo‘yicha sustkashlik kuzatildi.

Bozor imkoniyatlari va tashqi iqtisodiy aloqalar tahlili, hududlarning bozor sig‘imi, eksport salohiyati, tashqi 
savdo aloqalari va xalqaro hamkorlik darajasi investisiya-innovasion jarayonlarning shakllanishiga kuchli 
ta’sir etishi aniqlandi. Tahlillar shuni ko‘rsatdiki, eksportga yo‘naltirilgan iqtisodiy tuzilma, tashqi bozorlar bilan 
integratsiyalashgan korxonalar va xalqaro transport yo‘laklari yaqinligi innovasion loyihalarning muvaffaqiyatini 
belgilovchi omillardandir.

Alohida e’tibor shunga qaratish kerakki, tashqi hamkorlik imkoniyatlari keng bo‘lgan hududlarda xorijiy 
texnologiyalarni transfer qilish, qo‘shma korxonalar tashkil etish va yangi mahsulot turlarini bozorga chiqarish 
jarayonlari ancha samarali amalga oshadi.

Integratsiyalashgan natijalar, o‘tkazilgan keng qamrovli tahlillar asosida quyidagi ilmiy natijalarga kelindi:
	 Investisiya va innovasiya jarayonlari o‘zaro kuchaytiruvchi mexanizmga ega bo‘lib, biri rivojlansa 

ikkinchisi ham jadallashadi.
	 Hududlar o‘rtasidagi innovasion tafovutlar iqtisodiy-ijtimoiy tizimlarning kompleks farqlaridan kelib 

chiqadi, ya’ni faqat bitta omil bilan tushuntirish mumkin emas.
	 Tizimli yondashuv asosida boshqarilgan mintaqalarda innovasion rivojlanish tezroq shakllanadi, 

boshqaruv sifati esa natijalarni belgilovchi hal qiluvchi komponentdir.

	 Infratuzilma va inson kapitali ikki asosiy tayanch ustun bo‘lib, ular yetarli darajada shakllanmagan 
mintaqalarda innovasion jarayonlar sekinlashadi.

	 Global iqtisodiy integratsiya imkoniyatlari innovasion muhitni kuchaytiradi va texnologik yangilanishning 
asosiy omillaridan biriga aylanadi.

Umuman olganda, tahlil natijalari mintaqaviy investisiya-innovasion jarayonlar murakkab, o‘zaro 
uyg‘unlashgan va ko‘p qirrali tizim ekanini to‘liq tasdiqladi.

X U L O S A  V A  T A K L I F L A R
Tadqiqot natijalari shuni ko‘rsatadiki, mintaqaviy investisiya–innovasion jarayonlar bir-birini kuchaytiruvchi, 

iqtisodiy, institutsional, infratuzilmaviy, texnologik va ijtimoiy omillar majmuasiga tayanuvchi murakkab tizimdir. 
Investitsiyalarning ko‘payishi innovasion faoliyatni rag‘batlantiradi, ilmiy-tadqiqot salohiyatini faollashtiradi, 
modernizatsiya jarayonlarini jadallashtiradi va natijada mintaqaviy iqtisodiy o‘sishning sifat ko‘rsatkichlarini 
oshiradi. Shu bilan birga, institutsional muhit samaradorligi, boshqaruv sifati, raqamlashtirilgan davlat xizmatlari 
va infratuzilma imkoniyatlari investisiya-innovasion faollik darajasini belgilovchi strategik faktorlar sifatida 
namoyon bo‘ladi. Inson kapitalining malakasi va ilmiy salohiyat esa innovasion raqobatbardoshlikning asosiy 
determinatori sifatida qayd etiladi.

Mavjud tahlillar asosida mintaqalarda investisiya–innovasion jarayonlarni rivojlantirish bo‘yicha 
quyidagi takliflar ilgari suriladi: birinchidan, hududlarda innovasion rivojlanish strategiyalarini ishlab 
chiqish va ularni mahalliy iqtisodiy salohiyatga moslashtirish zarur. Ikkinchidan, investorlarga qulay muhit 
yaratish, ruxsat berish jarayonlarini soddalashtirish va davlat-xususiy sheriklik mexanizmlarini kengaytirish 
mintaqaviy investisiya oqimlarini barqarorlashtiradi. Uchinchidan, transport-logistika, energetika va raqamli 
infratuzilmani modernizatsiya qilish innovasion loyihalarning samaradorligini oshiradi. To‘rtinchidan, ilmiy 
muassasalar va biznes subyektlari o‘rtasida hamkorlikni kuchaytirish, kadrlar salohiyatini rivojlantirish va 
startap tashabbuslarini qo‘llab-quvvatlash mintaqaning texnologik bazasini mustahkamlaydi. Beshinchidan, 
innovasiyalarni tijoratlashtirish mexanizmlarini takomillashtirish, intellektual mulk himoyasini kuchaytirish va 
venchur moliyalashtirishni kengaytirish zarur. Umuman olganda, investisiya va innovasiya jarayonlarining 
uyg‘unlashgan tarzda boshqarilishi mintaqaviy iqtisodiyotning barqaror o‘sishini ta’minlaydi va hududlarning 
raqobatbardoshligini sezilarli darajada oshiradi.

